
Annotatsiya 

Tezisda hududlarning ekologik-iqtisodiy ixtisoslashuvini optimallashtirishda 

yashil investitsiyalar va resurs tejamkor texnologiyalarning iqtisodiy samaradorlikka 

taʼsirini baholashning nazariy-metodologik asoslari tadqiq etiladi. Yashil 

investitsiyalar, texnologik modernizatsiya, resurslar unumdorligi va hududiy 

qoʻshilgan qiymat oʻrtasidagi iqtisodiy bogʻliqliklar asoslanadi. Hududiy geterogenlik 

va ekologik cheklovlarni hisobga oluvchi panel ekonometrik modellashtirish 

yondashuvi taklif etiladi. Tahlil Statistika agentligining 2016-2024-yillar hududiy 

maʼlumotlari asosida oʻtkazilgan. Bu davrda respublika boʻyicha atmosferaga 

chiqarilgan ifloslantiruvchi moddalarning yalpi mahsulot birligiga nisbati 3,47 dan 

0,56 tonna/mlrd soʻmga pasaygani, Toshkent viloyatida esa bu koʻrsatkich 3,07 

tonna/mlrd soʻm bilan eng yuqori darajada qolgani, Navoiy viloyatida yalpi hududiy 

mahsulot nominal ifodada 10,24 barobar oshgani aniqlangan. Investitsiyalarning 

bevosita hamda texnologik yangilanish orqali shakllanadigan bilvosita taʼsirlarini 

baholash, ekologik yuklamani kamaytirish va hududiy ixtisoslashuvning iqtisodiy 

natijadorligini oshirishga qaratilgan ustuvor yoʻnalishlar aniqlanadi. 

Kalit soʻzlar: mintaqaviy iqtisodiyot, ekologik-iqtisodiy ixtisoslashuv, yashil 

investitsiyalar, resurs tejamkor texnologiyalar, iqtisodiy samaradorlik, texnologik 

modernizatsiya, ekologik yuklama, resurslar unumdorligi, panel ekonometrika, 

hududiy qoʻshilgan qiymat. 

Аннотация 

В тезисе исследуются теоретико-методологические основы оценки влияния 

зелёных инвестиций и ресурсосберегающих технологий на экономическую 

эффективность при оптимизации эколого-экономической специализации 

регионов. Обосновываются экономические взаимосвязи между зелёными 

инвестициями, технологической модернизацией, производительностью ресурсов 

и региональной добавленной стоимостью. Предложен подход панельного 

эконометрического моделирования, учитывающий региональную 

гетерогенность и экологические ограничения. Анализ проведён по 

региональным данным Агентства статистики за 2016-2024 годы. Установлено, 

что за этот период отношение выбросов загрязняющих веществ в атмосферу к 

валовому продукту по республике снизилось с 3,47 до 0,56 т/млрд сумов, а в 

Ташкентской области этот показатель остался наиболее высоким - 3,07 т/млрд 

сумов, а валовой региональный продукт Навоийской области в номинальном 

выражении вырос в 10,24 раза. Определены приоритетные направления оценки 

прямого и косвенного, через технологическое обновление, влияния инвестиций, 

снижения экологической нагрузки и повышения экономической 

результативности территориальной специализации. 

Ключевые слова: региональная экономика, эколого-экономическая 

специализация, зелёные инвестиции, ресурсосберегающие технологии, 

экономическая эффективность, технологическая модернизация, экологическая 

нагрузка, производительность ресурсов, панельная эконометрика, региональная 

добавленная стоимость. 

Abstract 

The thesis examines the theoretical and methodological foundations for assessing 

the impact of green investments and resource-saving technologies on economic 

efficiency in optimizing the ecological and economic specialization of regions. The 

economic links between green investments, technological modernization, resource 

productivity and regional value added are substantiated. A panel econometric 

modelling approach that accounts for regional heterogeneity and environmental 

constraints is proposed. The analysis was based on regional data of the Statistics 

Agency for 2016-2024. Over this period, the ratio of air pollutant emissions to gross 

product in the republic fell from 3.47 to 0.56 tonnes per UZS billion, while Tashkent 

region remained the highest at 3.07 tonnes per UZS billion and the gross regional 

product of Navoi region grew 10.24 times in nominal terms. Priority directions are 

identified for assessing the direct and indirect effects of investments, reducing 

environmental load and improving the economic performance of regional 

specialization. 

Keywords: regional economy, ecological and economic specialization, green 

investments, resource-saving technologies, economic efficiency, technological 

modernization, environmental load, resource productivity, panel econometrics, 

regional value added. 

KIRISH 

Jahon iqtisodiyotida mintaqalarning ekologik-iqtisodiy ixtisoslashuvini 

optimallashtirish yashil investitsiyalarni kengaytirish, resurs tejamkor texnologiyalarni 

joriy etish va iqtisodiy oʻsishning ekologik yuklamasini kamaytirish bilan uzviy 

bogʻliq. Hududlarning ishlab chiqarish tarkibi, investitsion salohiyati va texnologik 

rivojlanishidagi tafovutlar yashil transformatsiyaning iqtisodiy natijadorligiga turlicha 

taʼsir koʻrsatadi. UNEPning Global Resources Outlook 2024 hisobotida 1970-yildan 

buyon global material resurslar qazib olish hajmi uch barobardan ziyod oshgani qayd 

etilgan [4]. OECDning Environment at a Glance Indicators maʼlumotlar tizimida 

iqtisodiy rivojlanish resurslar unumdorligi, ekologik yuklama va yashil oʻsish 

koʻrsatkichlari bilan bogʻliq holda baholanadi [2]. Ushbu xulosalar yashil 

investitsiyalarning iqtisodiy qaytimini ishlab chiqarish hajmi bilan cheklamasdan, 

resurslar unumdorligi va ekologik natijadorlikdagi oʻzgarishlar orqali aniqlash 

zarurligini koʻrsatadi. 

Oʻzbekistonda hududlarning ekologik-iqtisodiy ixtisoslashuvini rivojlantirish 

iqtisodiyotning yashil transformatsiyasi, investitsiya resurslaridan samarali 

foydalanish va ishlab chiqarishni texnologik modernizatsiyalash bilan bogʻliq. 2019-

2030-yillar davrida yashil iqtisodiyotga oʻtish strategiyasida yalpi ichki mahsulot 

birligiga toʻgʻri keladigan issiqxona gazlari chiqarilishini 2010-yil darajasidan 10 

foizga qisqartirish majburiyati qayd etilgan [6]. Oʻzbekiston Respublikasi 

Prezidentining 2025-yil 30-yanvardagi PF-16-son Farmonida resurs tejamkorligini 

oshirish, qayta tiklanuvchi energiya manbalaridan foydalanishni kengaytirish va 

ekologik barqarorlikni taʼminlash vazifalari belgilangan [5]. OECDning yashil oʻsish 

indikatorlari tizimida resurslar unumdorligi, tabiiy aktivlar holati, ekologik turmush 

sifati va iqtisodiy imkoniyatlar asosiy baholash yoʻnalishlari sifatida ajratilgan [1]. 

Ushbu yondashuvlar yashil investitsiyalarni hududlarning tarmoq ixtisoslashuvi va 

ekologik ehtiyojlariga mos yoʻnaltirish, texnologik yangilanishning iqtisodiy 

samaradorlikka taʼsirini aniqlash zarurligini asoslaydi. 

Hududiy ekologik-iqtisodiy ixtisoslashuvni optimallashtirishdagi asosiy ilmiy 

muammo yashil investitsiyalar va resurs tejamkor texnologiyalarning iqtisodiy 

samaradorlikka bevosita hamda bilvosita taʼsirlarini miqdoriy baholash bilan 

belgilanadi. UNEPning 2024-yilgi hisobotida resurslarni qazib olish va qayta ishlash 

jarayonlari global issiqxona gazlari emissiyasining 55 foizdan ortigʻi bilan bogʻliqligi 

koʻrsatilgan [4]. Ushbu holat investitsiyalarning iqtisodiy natijadorligini ekologik 

cheklovlar bilan uygʻunlashtirish zarurligini kuchaytiradi. Tadqiqotning maqsadi 

yashil investitsiyalar, resurs tejamkor texnologiyalar va hududiy iqtisodiy samaradorlik 

oʻrtasidagi bogʻliqliklarni panel ekonometrik modellar asosida baholash hamda 

ekologik-iqtisodiy ixtisoslashuvni optimallashtirishning metodologik yondashuvini 

takomillashtirishdan iborat. Bunda hududiy geterogenlik, investitsiyalarning 

kechikkan taʼsiri va endogenlik omillarini hisobga olish ilmiy natijalarning 

ishonchliligini taʼminlashning muhim sharti hisoblanadi. 

ASOSIY QISM 

Yashil investitsiyalar va resurs tejamkor texnologiyalarning iqtisodiy 

samaradorligi hududlarning ishlab chiqarish tarkibi, texnologik darajasi va ekologik 

yuklamasiga bogʻliq holda turlicha namoyon boʻladi. M. Porter va C. van der Linde 

toʻgʻri tashkil etilgan ekologik talablar korxonalarni innovatsiyalarga undab, 

resurslardan foydalanish samaradorligini va raqobatbardoshlikni oshirishi 

mumkinligini asoslagan [3]. Investitsiyalar taʼsirini baholashdan oldin hududlarning 

iqtisodiy rivojlanish dinamikasini qiyoslash zarur (1-jadval). 

2016-2024-yillarda Oʻzbekiston Respublikasi hududlarida yalpi hududiy 

mahsulotning nominal hajmi sezilarli darajada oshgan boʻlib, iqtisodiy rivojlanish 

surʼatlari mintaqalar kesimida turlicha shakllangan. Respublika yalpi ichki mahsuloti 

290 213,4 mlrd soʻmdan 1 535 431,7 mlrd soʻmga yetib, 5,29 barobar koʻpaygan [7]. 

Hududlar kesimida Navoiy viloyatida ushbu koʻrsatkich 12 739,3 mlrd soʻmdan 130 

439,5 mlrd soʻmga yetib, 10,24 barobar, Toshkent viloyatida 26 724,2 mlrd soʻmdan 

151 251,8 mlrd soʻmga yetib, 5,66 barobar oshgan. Namangan viloyatida yalpi hududiy 

mahsulot 15 062,1 mlrd soʻmdan 71 869,1 mlrd soʻmga koʻpayib, 4,77 barobar oʻsishni 

tashkil etgan. 2024-yilda Toshkent shahrining respublika iqtisodiyotidagi ulushi 19,73 

foiz, Toshkent viloyatining ulushi 9,85 foiz, Navoiy viloyatining ulushi 8,50 foiz va 

Namangan viloyatining ulushi 4,68 foizga teng boʻlgan. Ushbu koʻrsatkichlar iqtisodiy 

faoliyatning hududiy konsentratsiyasi va nominal oʻsish intensivligida sezilarli 

tafovutlar mavjudligini koʻrsatadi. Biroq yalpi hududiy mahsulotning joriy narxlardagi 

oʻsishi real iqtisodiy samaradorlik yoki ekologik barqarorlik darajasining oshganini 

bevosita anglatmaydi. 

1-jadval 

Oʻzbekiston Respublikasi hududlarida yalpi hududiy mahsulot dinamikasi 

(joriy narxlarda, mlrd soʻm)1 

Hududlar 2016-yil 2020-yil 2024-yil 

Oʻsish 

2024/2016, 

barobar 

2024-yil 

ulushi, foizda 

Qoraqalpogʻiston R. 10 524,5 26 136,6 46 299,8 4,40 3,02 

Andijon 18 376,6 44 097,9 93 026,3 5,06 6,06 

Buxoro 16 594,9 36 621,6 73 434,1 4,43 4,78 

Jizzax 8 719,4 20 871,6 43 545,9 4,99 2,84 

Qashqadaryo 23 743,4 42 298,6 83 950,0 3,54 5,47 

Navoiy 12 739,3 60 326,4 130 439,5 10,24 8,50 

Namangan 15 062,1 34 169,1 71 869,1 4,77 4,68 

Samarqand 25 429,8 49 635,9 103 882,7 4,09 6,77 

Surxondaryo 13 878,7 28 533,6 56 553,9 4,07 3,68 

Sirdaryo 6 802,1 14 676,8 28 655,5 4,21 1,87 

Toshkent viloyati 26 724,2 74 685,6 151 251,8 5,66 9,85 

Fargʻona 21 206,6 45 653,1 93 605,7 4,41 6,10 

Xorazm 11 568,7 24 668,3 53 640,0 4,64 3,49 

Toshkent shahri 42 307,8 111 465,3 302 878,5 7,16 19,73 

Oʻzbekiston 290 213,4 705 076,5 1 535 431,7 5,29 100,00 

 

Hududlarning iqtisodiy rivojlanish dinamikasidagi tafovutlar ekologik-iqtisodiy 

ixtisoslashuv samaradorligini baholashda ishlab chiqarish tarkibi, tabiiy resurslardan 

foydalanish intensivligi va ekologik yuklamani oʻzaro bogʻliq holda hisobga olish 

zarurligini koʻrsatadi. Xususan, sanoat ishlab chiqarishi yuqori darajada rivojlangan 

mintaqalarda qoʻshilgan qiymatning ortishi energiya va material resurslariga talab 

hamda ekologik bosimning kuchayishi bilan birga kechishi mumkin. Biroq iqtisodiy 

faoliyat koʻlamining kengayishi ekologik yuklamaning mutanosib ortishini 

anglatmaydi, chunki ishlab chiqarish texnologiyalari, energiya samaradorligi va 

tarmoq tarkibidagi oʻzgarishlar ushbu bogʻliqlikni belgilaydi. Demak, mintaqalarning 

ekologik-iqtisodiy ixtisoslashuvini baholashda real qoʻshilgan qiymatning resurs sarfi 

va atmosferaga chiqarilgan ifloslantiruvchi moddalar hajmiga nisbati, tarmoqlar 

boʻyicha ixtisoslashuv koeffitsiyentlari hamda ekologik intensivlik koʻrsatkichlarini 

qoʻllash maqsadga muvofiq. Emissiya intensivligi yalpi hududiy mahsulotning har bir 

mlrd soʻmiga toʻgʻri keladigan ifloslantiruvchi moddalar hajmi sifatida hisoblandi (2-

jadval). 

 
1 Manba: Oʻzbekiston Respublikasi Prezidenti huzuridagi Statistika agentligi, Statistika axborot-tahlil tizimi (SIAT), 

1.01.03.0001 koʻrsatkichi asosida muallif hisob-kitoblari; 2024-yil - dastlabki maʼlumot. 

2-jadval 

Oʻzbekiston Respublikasi hududlarida ekologik-iqtisodiy ixtisoslashuv 

samaradorligini baholashning qiyosiy koʻrsatkichlari1 

Hududlar 

Emissiya 

2016-yil, 

ming t 

Emissiya 

2024-yil, 

ming t 

Emissiya 

oʻzgarishi, 

foizda 

Emissiya 

intensivligi 

2016-yil, 

t/mlrd soʻm 

Emissiya 

intensivligi 

2024-yil, 

t/mlrd soʻm 

Qoraqalpogʻiston R. 30,6 10,5 −65,7 2,91 0,23 

Andijon 36,7 32,6 −11,2 2,00 0,35 

Buxoro 58,5 35,4 −39,5 3,53 0,48 

Jizzax 63,4 33,1 −47,8 7,27 0,76 

Qashqadaryo 167,9 88,6 −47,2 7,07 1,06 

Navoiy 57,4 39,2 −31,7 4,51 0,30 

Namangan 15,8 4,4 −72,2 1,05 0,06 

Samarqand 51,6 47,4 −8,1 2,03 0,46 

Surxondaryo 3,2 10,8 +237,5 0,23 0,19 

Sirdaryo 68,9 42,5 −38,3 10,13 1,48 

Toshkent viloyati 318,7 465,0 +45,9 11,93 3,07 

Fargʻona 103,2 26,2 −74,6 4,87 0,28 

Xorazm 5,2 9,9 +90,4 0,45 0,18 

Toshkent shahri 27,1 21,1 −22,1 0,64 0,07 

Oʻzbekiston 1 008,2 866,7 −14,0 3,47 0,56 

 

2016-2024-yillarda Oʻzbekiston hududlarida iqtisodiy rivojlanish va ekologik 

yuklama oʻrtasidagi nisbat sezilarli darajada farqlangan. Respublika boʻyicha 

statsionar manbalardan atmosferaga chiqarilgan ifloslantiruvchi moddalar hajmi 1 

008,2 ming tonnadan 866,7 ming tonnaga kamayib, 14,0 foizga qisqargan [7]. Shu 

davrda emissiya intensivligi joriy narxlardagi yalpi mahsulotga nisbatan 3,47 tonnadan 

0,56 tonnaga kamaygan. Hududlar kesimida 2024-yilda emissiya intensivligi Toshkent 

viloyatida 3,07 tonna, Sirdaryo viloyatida 1,48 tonna va Qashqadaryo viloyatida 1,06 

tonnani tashkil etgan. Namangan viloyatida esa ushbu koʻrsatkich 2016-yildagi 1,05 

tonnadan 2024-yilda 0,06 tonnaga pasaygan, viloyatda atmosferaga chiqarilgan 

ifloslantiruvchi moddalar hajmi 72,2 foizga qisqargan. Ushbu natijalar hududlarning 

iqtisodiy faoliyat miqyosi va statsionar manbalardan shakllanadigan ekologik 

yuklamasi oʻrtasida sezilarli tafovutlar mavjudligini koʻrsatadi. Biroq nominal yalpi 

hududiy mahsulot asosida hisoblangan emissiya intensivligining pasayishi real 

ekologik samaradorlik oshganini mustaqil tasdiqlamaydi. 

Hududlararo ekologik-iqtisodiy tafovutlar mintaqalarning ishlab chiqarish 

ixtisoslashuvi, tarmoq tarkibi va ekologik boshqaruv mexanizmlarini kompleks 

baholash zarurligini asoslaydi. Xususan, yuqori emissiya intensivligiga ega hududlarda 

ishlab chiqarish texnologiyalarining ekologik natijadorligini oshirish, energiya va 

material resurslari sarfini optimallashtirish hamda chiqindilarni kamaytirishga 

yoʻnaltirilgan investitsiyalarni iqtisodiy ragʻbatlantirish muhim ahamiyat kasb etadi. 

Emissiya intensivligi nisbatan past hududlarda esa mavjud natijalarni 

 
1 Manba: Statistika axborot-tahlil tizimi (SIAT), 3.02.02.0001 (atmosferaga chiqarilgan ifloslantiruvchi moddalar) va 

1.01.03.0001 (yalpi ichki (hududiy) mahsulot, joriy narxlarda) koʻrsatkichlari asosida muallif hisob-kitoblari. 

barqarorlashtirish, ekologik innovatsiyalarni kengaytirish va ishlab chiqarish 

tarkibidagi oʻzgarishlarning uzoq muddatli ekologik oqibatlarini monitoring qilish 

maqsadga muvofiq. 

XULOSA VA TAKLIFLAR 

Mintaqalarning ekologik-iqtisodiy ixtisoslashuvi samaradorligini baholash 

iqtisodiy rivojlanish natijalarini tabiiy resurslardan foydalanish va ekologik yuklama 

bilan oʻzaro bogʻliq holda tadqiq etishni talab qiladi. 2016-2024-yillarda Oʻzbekiston 

yalpi ichki mahsulotining nominal hajmi 5,29 barobar oshgan, Navoiy viloyatida yalpi 

hududiy mahsulot 10,24 barobar, Toshkent viloyatida 5,66 barobar va Namangan 

viloyatida 4,77 barobar koʻpaygan. Shu davrda respublika boʻyicha atmosferaga 

chiqarilgan ifloslantiruvchi moddalar hajmi 14,0 foizga kamaygan, emissiya 

intensivligi esa 3,47 dan 0,56 tonna/mlrd soʻmga pasaygan. Ushbu natijalar iqtisodiy 

faoliyatning kengayishi va ekologik yuklama dinamikasi oʻzaro bir xil surʼatlarda 

shakllanmaganini koʻrsatadi. Tadqiqotda samaradorlik modellarining empirik 

koeffitsiyentlari hisoblanmagani uchun hududlar boʻyicha yakuniy reyting keyingi 

bosqichda shakllantiriladi. Tadqiqot natijalari asosida quyidagi takliflar ilgari suriladi: 

1) hududiy iqtisodiy rivojlanish samaradorligini baholashda real qoʻshilgan 

qiymat, resurslar unumdorligi va ekologik intensivlikni birlashtiruvchi koʻp mezonli 

indikatorlar tizimini joriy etish, bunda ishlab chiqarish tarkibi va tabiiy-iqtisodiy 

sharoitlarning hududlararo farqlarini nazorat qilish; 

2) lokatsiya koeffitsiyenti, real qoʻshilgan qiymat, resurslar unumdorligi va 

ekologik yuklama koʻrsatkichlarini integratsiyalashgan metodologik tizimda qoʻllash, 

bunda tarmoq ixtisoslashuvi iqtisodiy faoliyatning nisbiy konsentratsiyasini, ekologik 

intensivlik esa iqtisodiy qiymat birligiga toʻgʻri keladigan ekologik bosimni ifodalaydi; 

3) nomaqbul ekologik natijalarni hisobga oluvchi DEA modeli va koʻp mezonli 

integral baholash usullarini uygʻunlashtirib, hududlarning iqtisodiy natijadorligi bilan 

ekologik cheklovlari oʻrtasidagi farqlarni aniqlash; 

4) 2016-2024-yillar boʻyicha tarmoqlar kesimidagi real qoʻshilgan qiymat, 

energiya va material resurslari sarfi, atmosfera emissiyalari hamda ekologik 

xarajatlarni qamrab oluvchi hududiy panel maʼlumotlar bazasini yaratish. 

5. Oʻzbekiston Respublikasi Prezidentining 2025-yil 30-yanvar PF-16-son 

“«Oʻzbekiston - 2030» strategiyasini «Atrof-muhitni asrash va “yashil” iqtisodiyot» 

yilida amalga oshirishga oid davlat dasturi toʻgʻrisida”gi Farmoni. 

https://lex.uz/docs/7369745 

6. Oʻzbekiston Respublikasi Prezidentining 2019-yil 4-oktyabr PQ-4477-son 

“2019-2030-yillar davrida Oʻzbekiston Respublikasining «yashil» iqtisodiyotga oʻtish 

strategiyasini tasdiqlash toʻgʻrisida”gi Qarori. https://lex.uz/docs/4539502 

7. Oʻzbekiston Respublikasi Prezidenti huzuridagi Statistika agentligi. Statistika 

axborot-tahlil tizimi (SIAT): yalpi ichki (hududiy) mahsulot hajmi (1.01.03.0001) va 

atmosferaga chiqarilgan ifloslantiruvchi moddalar (3.02.02.0001) koʻrsatkichlari. 

https://siat.stat.uz 

